
Plan for kyrkjemusikk
Saksorientering 

Kyrkjerådet oppnemnde i 2005 ein komité til å kome med forslag til plan for kyrkjemusikk. Planen vart fremma for Kyrkjemøtet i 2006. Kyrkjemøtet vedtok å sende saka attende til Kyrkjerådet for ny handsaming (sak KM 06/06).

Kyrkjerådet oppnemnde ei ny plangruppe på møtet sitt i februar 2007, med kyrkjeverje Dag Landmark som leiar. I tillegg vart forbundssekretær Trond Dahlen, seksjonsleiar Henny Koppen, sokneprest Arne Dag Kvamsøe, organist Liv Mæsel Rundberg etter forslag frå Samisk kyrkjeråd og kyrkjelydsmusikar Gunhild Terese Vignes etter forslag frå Utval for ungdomsspørsmål oppnemnd. Kantor Anders Hovin har tiltrådt gruppa i etterkant. Sekretær har vore seniorrådgjevar Øyvind Meling.

Kyrkjerådet bad om at plangruppa leverte forslag til ny plan innan 15.1.08.

Planforslaget vert lagt fram for Kyrkjerådet til uttale før det blir send på høyring. Kyrkjerådet vil få planen attende til møtet i september. 

Planen har ein struktur som tilsvarer Plan for diakoni. Ein har og tatt omsyn til dei tema som Kyrkjerådet nemnde i vedtaket i sak KR 17/07. 

Planen har tre hovudkapittel. Eit kapittel om teologisk grunnlag for kyrkjemusikken og eit om musikalsk verksemd i kyrkjelyden, der ein drøftar musikk i teologisk og kyrkjeleg  samanheng. I kapitlet Kyrkjemusikk i praksis tek ein opp at dei same punkta og gjev eksempel på korleis ein kan gjere dette lokalt.

Dei sentrale punkta er gudstenester og kyrkjelege handlingar, korverksemd, skule, barnehage og kulturskule, kyrkja som konsertarena og instrumenter og bemanning. 

Komiteen meiner det er vanskeleg å lage ein presis definisjon på kva kyrkjemusikk er. Det er ikkje sikkert at det er ynskjeleg heller. Komiteen har likevel prøvd å formulere ein definisjon på kyrkjemusikk: 

Kyrkjemusikken sameinar eit åndelig og eit musikalsk siktemål. Han tolkar og formidlar evangeliet gjennom instrumentale, vokale og andre klanglege uttrykk. Han er kyrkjelyden sitt  felles svar på Guds tiltale, og har som oppgåve å støtte og gi næring til kyrkjelyden sitt åndelege liv. 
Dette er ein definisjon som knyter kyrkjemusikken til kyrkjelyden og dei oppgåver som den er satt til å forvalte. Samstundes er han open for mangfaldet av kulturelle uttrykk.
Økonomiske/administrative konsekvensar 
Planen vil inngå i ein samla strategi for publisering av alle dei planar Kyrkja no lagar. 

Ein må difor innarbeide kostnadene for trykking i budsjettet for 2009. Det er planlagd å sende eit eksemplar av planen til alle sokneråd, fellesråd og prostar. Planen vil også vere til sal frå Kyrkjerådet. Trykking av planen vert innarbeid i Kyrkjerådets ordinære budsjett for trykksaker med ca kr 80.000,- i 2009.  Det er lagt inn ressursar for gjennomgang av høyringssvar i sekretariatet no i år.
Det er behov for ressursar til implementering av planen i 2009. For Plan for diakoni er det berekna kr 200.000,- i utgifter i 2009. 
Framlegg til vedtak 
Plan for kyrkjemusikk vert send på høyring med frist 20. juni 2008.

